कावासोती नगरपालिकाको नगर सभाको १९ औं अधिवेशनमा नगर उपप्रमुख श्री फुल कुमारी थनेतज्यूले प्रस्तुत गर्नुभएको आ.व. २०८३/८४ को बजेट बक्तव्य

सम्मानित नगरसभाका सभाअध्यक्षज्यू, 
नगरसभाका सदस्यज्यूहरु, 
नगर सभाका सचिवज्यू,
राष्ट्रसेवक कर्मचारीहरु,
उपस्थित पत्रकारहरु,

आज कावासोती नगरपालिकाको नगरसभाको १९ औं अधिवेशनमा यहाँहरुलाई हार्दिक स्वागत र अभिवादन गर्दछु । नेपाली जनताको स्वतन्त्रता र लोकतान्त्रिक व्यवस्था स्थापना गर्न विभिन्न कालखण्डमा भएका आन्दोलनहरुमा जीवन उत्सर्ग गर्नुहुने वीर सहिदहरु प्रति भावपूर्ण श्रद्दाञ्जली अर्पण गर्दछु । नेपाली जनतालाई सार्वभौमसत्ता सम्पन्न बनाउन त्याग,रगत, पसिना र अमूल्य समय दिइ योगदान पुर्याउने राजनीतिक तथा सामाजिक अग्रज व्यक्तित्वहरु प्रति उच्च सम्मान व्यक्त गर्दछु ।

नेपालको संविधानको मूल मर्म तथा नेपाली जनताको भावना अनुरूप संघीयता कार्यान्वयनको शिलसिलामा कावासोती नगरपालिकाले आफूलाई सबल स्थानीय तहको रूपमा स्थापित गर्ने दिशामा अघि बढिरहेको छ । यस असल कर्ममा सहयोग गर्नुहुने सम्पूर्ण नगरवासी प्रति आभार व्यक्त गर्दै आगामी दिनहरूमा समेत सकारात्मक तथा रचनात्मक सहयोगको अपेक्षा राख्दछु ।

सिमित स्रोत साधनको अधिकतम परिचालन गरी नगरपालिकाको सर्वाङ्गिण विकास गर्न स्पष्ट दृष्टिकोण, गन्तव्य र लक्ष्य सहित कावासोती नगरपालिका अगाडि बढीरहेको अवस्थामा हालै अन्तराष्ट्रिय द्धन्द्धका कारण ईन्धनको मूल्यमा बृद्धि हुँदा निर्माण सामाग्रीमा समेत असर परेकोले समयमै निर्माण कार्य सम्पन्न नहुने, ठेक्का नलाग्ने लगायतको अवस्था सिर्जना भएको छ । संघ र प्रदेश सरकारबाट प्राप्त हुने अनुदानमा भएको कटौती तथा नगरपालिकाको आन्तरिक आय पनि अनुमान गरिए भन्दा कम प्राप्त भएको हुँदा सिमित स्रोत साधनका बिच पनि असिमित जनअपेक्षा पुरा गर्नु पर्ने चुनौती हामी माझ रहेको छ ।
 आगामी आर्थिक वर्ष २०८३/०८४ को बजेट तर्जुमा गर्दा नेपालको संविधान, संघीय तथा प्रदेश सरकारको नीति तथा कार्यक्रम, कावासोती नगरपालिकाको चालु आ.व. को नीति तथा कार्यक्रम, नगरपालिकाको आवधिक योजना, आर्थिक विधेयक, विनियोजन विधेयक, दिगो विकास लक्ष्य, कार्यपालिका,नगरसभा सदस्यहरु तथा सरोकारवालाहरुको राय, सल्लाह, सुझाव, विषयगत समिति, बजेट तथा योजना तर्जुमा समितिमा भएको छलफल र निर्णयहरुलाई मार्गदर्शनको रुपमा लिएको छु ।

सभाका सम्पूर्ण सदस्य ज्यूहरु,
अब म आगामी आर्थिक वर्ष ०८३/८४ को बजेटका उदेश्य तथा प्राथमिकता प्रस्तुत गर्दछु । 
बजेटका उद्देश्यहरुः
· कृषि क्षेत्रको आधुनिक एवं  ब्यबसायिक बिकास मार्फत आत्मनिर्भर अर्थतन्त्रतर्फ उन्मुख हुने।
· पूर्वाधार बिकासलाई गुणस्तरीय र दीगो बनाउदै सुन्दर, संबृद्ध एव हरित नगर स्थापनामा जोड दिने। 
· सार्वजनिक सेवालाई प्रबिधीमैत्री बनाउदै faceless, paperless and cashless अवधारणा लागु गर्ने ।
· पर्यटकीय क्षेत्रको पहिचान र पर्वद्धन मार्फत रोजगारी सिर्जना गर्ने ।
· सबैका लागि पहुँचयोग्य, गुणस्तरीय, समावेशी, प्रविधीमैत्री एंव रोजगारमुखी शिक्षा सुनिश्चित गर्ने ।
· सामाजिक न्याय, लैंगिक समावेशिता र सहभागितामुलक विकासको माध्यमवाट समतामुलक समाज निर्माण गर्ने ।
· सार्वजनिक सम्पतिको संरक्षण एवं प्रबर्धन गर्ने ।

बजेटका प्राथमिकता देहाय वमोजिम तोकिएको  छ।
· हरित , उत्थानशील, दिगो पूर्वाधार निर्माण र पर्यटन क्षेत्रको प्रवद्धन ।
· वातावरण संरक्षण, सम्बर्द्धन तथा फोहोरमैला व्यवस्थापन ।
· समावेशी, सन्तुलित र समतामूलक विकास ।
· विद्युतीय शासन, संस्थागत विकास, सुशासन प्रवर्धन तथा गुणस्तरीय सेवा प्रवाह ।
· शिक्षा, स्वास्थ्य सेवाको गुणस्तर सुधार ।
· स्वरोजगार, उद्यमशीलता तथा व्यावसायिक कृषि प्रणालीको प्रवद्धन ।
· जलवायू परिवर्तन तथा वातावरण संरक्षण ।
 
सभाका सम्पूर्ण सदस्यज्यूहरु, अव म आगामी आर्थिक वर्षमा गरिने मुख्य मुख्य कार्यक्रममा विनियोजन गरिएको अनुमानित बजेट पेश गर्न चाहन्छु ।
· विपद् जोखिम न्यूनीकरण गर्न केरुङ्गे खोला तटबन्धन गर्नका लागि  संघीय सरकारसंगको सहकार्यमा १ करोड बजेटको व्यवस्था गरेको छु ।
· संघीय सरकारसंगको सहकार्यमा फोहोरमैला व्यवस्थापन पूर्वाधार विकासको लागि रु. १ करोड ५० लाख बजेट विनियोजन गरेको छु ।
· संघ, प्रदेश र स्थानीय सरकारको सहकार्यमा कार्यान्वयन हुने समपुरक अनुदानमा नगरको तर्फबाट ७० प्रतिशत लागत व्यहोर्नु पर्ने भएकोले आगामी आर्थिक वर्षमा समपुरक कोषको बजेट वृद्धी गरी २ करोड पुर्याएको छु ।
· उद्यम विकास कार्यक्रम अन्तर्गत उत्पादकत्व, बजार प्रतिस्प्रर्धा,सिपमुलक तालिम, नयाँ उद्यमी सृजना र डिजिटल उद्यमशिलता तालिम  कार्यक्रमका  लागि रू. ३९ लाख बजेट विनियोजन गरेको छु ।
· हारर्भेष्ट कम्बाईन मेसिन, चैतेधान प्रवद्धन कार्यक्रम, माटो स्वास्थ्य सुधार कार्यक्रम, प्रांगारिक कृषि प्रवद्धन, जैविक विविधता संरक्षण र कृषि सामाग्री खरिद कार्यक्रमका लागि १ करोड ५० लाख बजेट विनियोजन गरेको छु ।
· पाडा प्रवद्धन कार्यक्रम, कृत्रिम गर्भाधान मिसन कार्यक्रम, कुकुरमा रेविज रोग नियन्त्रण कार्यक्रम, दुग्ध उत्पादक किसानलाई नगद अनुदान तथा माछापालन अनुदान कार्यक्रमका लागि रु. ५४ लाख १५ हजार बजेट विनियोजन गरेको छु ।
· नगर भित्र विभिन्न समयमा प्राकृतिक प्रकोप, भैपरी आउने विपद् व्यवस्थापनको लागि रु. ९० लाख र मर्मत सम्भारको लागि रु. ९० लाख  बजेट विनियोजन गरेको छु ।
· नगरस्तरीय बाटो स्तरोन्नती तथा कालोपत्रे, भवन, नाला निर्माण, पार्क, धार्मिक तथा अन्य संघ संस्था, कबर्ड हल निर्माण, तटबन्धन खेलकुद मैदान, शैक्षिक पूर्वाधार विकास लगायतका पूर्वाधार विकासको लागि रु. ८ करोड ४५ लाख बजेट विनियोजन गरेको छु ।
· वडास्तरीय पुर्वाधार विकास ,आर्थिक बिकास, सामाजिक बिकास, सुशासन र बन, बातावरण तथा विपद व्यबस्थापन सहित रु. १२ करोड ९२ लाख रकम बिनियोजन गरेको छु ।
· नगरपालिकाको आन्तरिक नियन्त्रणलाई मजबुत बनाउन तथा बेरुजु न्यूनिकरण गर्न बजेट व्यवस्थालाई निरन्तरता दिएको छु ।

     सभाका सम्पूर्ण सदस्य ज्यूहरु,
· शैक्षिक गुणस्तर अभिवृद्धि गर्न, आविष्कार र उत्पादनको जग मेरो विद्यालय, विभिन्न विधाका उत्कृष्ट नतिजाका आधारमा विद्यार्थी प्रतिभा सम्मान, ट्राफिक सचेतना,बिद्यालय करेसाबारी, अनिवार्य तथा निःशुल्क शिक्षा,  शैक्षिक नतिजाका आधारमा विद्यार्थी र शिक्षक सम्मान कार्यक्रम , स्थानीय पाठ्यपुस्तक छपाई तथा वितरण, छात्रवृत्ती, खेलकुद क्षेत्रको विकास लगायत समग्र शिक्षा, युवा तथा खेलकुद क्षेत्रका लागि रु २ करोड ४५ लाख बजेट विनियोजन गरेको छु ।
· नगरभित्रका अटिज्म भएका बालबालिकाहरुको तथ्याङ्क सङ्कलन, ति बालबालिकालाई छुट्टै व्यवस्थापनमा शिक्षणका लागि सम्भाव्यता अध्ययन र क्रमश: कार्यान्वयन गर्न आवश्यक बजेट बिनियोजन गरेको छु । 
· नगरको समग्र पर्यटन प्रवर्दनको लागि अन्तरपुस्ता कार्यक्रम, आन्तरिक पर्यटन प्रबद्धन कार्यक्रम, नेचर गाईड, धर्मकला संस्कृति संरक्षणका लागि आवश्यक बजेट विनियोजन गरेको छु ।
· सहकारी र श्रम तथा रोजगार प्रवर्द्धन कार्यक्रमको लागि १४ लाख ९७ हजार बजेट विनियोजन गरेको छु ।
· सुरक्षित आप्रवासन सामी अन्तर्गत बैदेशिक रोजगारी सम्बन्धि अभिमुखिकरण, वित्तिय साक्षरता, मनोसामाजिक परामर्श लगायत विविध कार्यक्रमको लागि ३१ लाख बजेट विनियोजन गरेको छु ।
· भुमीहिन दलित, सुकुम्बासी तथा अव्यवस्थितलाई व्यवस्थापन गर्न आवश्यक बजेट विनियोजन गरेको छु ।
· म स्वाथ्य मेरो समुदाय स्वास्थ्य, मानसिक स्वास्थ्य प्रवद्धन तथा आत्महत्या रोकथाम कार्यक्रम, नगर बिशेषज्ञ स्वास्थ्य सेवा कार्यक्रम, घरमा शुन्य सुत्केरी जिरो होम डेलिभरी कार्यक्रम, आमा स्वास्थ्य कार्यक्रम, ज्येष्ठ नागरिक घरदैलो स्वास्थ्य सेवा कार्यक्रम, मानसिक स्वास्थ्य र अटिजम सम्बन्धी सचेतना, विद्यालय स्वास्थ्य तथा पोषण कार्यक्रम, विभिन्न संक्रामक रोग नियन्त्रण लगायत समग्र स्वास्थ्य प्रवर्दनको लागि १ करोड ७४ लाख  बजेट विनियोजन गरेको छु ।
· विपन्न नागरिकको औषधी उपचारको लागि आवश्यक बजेट बिनियोजन गरेको छु ।
· महिला, दलित,जनजाती, आदीवासी,अपाङ्गता भएका व्यक्ति, द्धन्द्ध प्रभावितहरु, जेष्ठ नागरिक , बालबालिका तथा युवाहरुको क्षमता विकास लगायतका कार्यक्रमका लागि २८ लाख बजेट विनियोजन गरेको छु ।
· सुचकमा आधारित बालमैत्री कार्यक्रम सञ्चालन र बाल क्लबहरु सञ्चालन निरन्तरताका  लागि आवश्यक बजेट विनियोजन गरेको छु ।
· पोषणमैत्री स्थानीय शासन प्रवद्धन, सुनौला हजार दिनका महिलाहरुको पोषण सुधारका लागि आयआर्जन अनुदानको  लागि २५ लाख ५० हजार बजेट बिनियोजन गरेको छु ।
· यस नगरपालिका भित्र क्रियाशिल रहेका मिडियाहरुको प्रवर्दन गर्नका लागि आवश्यक बजेट विनियोजन गरेको छु ।
· हिंसा प्रभावित व्यक्तिहरुको लागि आपतकालिन आश्रय स्थल (Safe House) को सञ्चालन तथा व्यवस्थापन निरन्तरताका लागि आवश्यक बजेट विनियोजन गरेको छु । 
· न्यायिक समितिको कार्य सम्पादनलाई थप चुस्त दुरुस्त बनाउन, न्यायिक समिति तथा मेलमिलापकर्ताको क्षमता अभिवृद्धि गर्न र इजलाशको प्रभावकारी व्यबस्थापनका लागि आवश्यक बजेट विनियोजन गरेको छु ।
· वन ,वातावरण तथा विपद व्यबस्थापन अन्तर्गत विभिन्न दाहसंस्कार घाट, बाल उद्यान , सामुदायिक पार्क , सि.सि. क्यामेरा जडान समेत रु. ३० लाख रकम बिनियोजन गरेको छु । 
· [bookmark: _GoBack]सामाजिक परिक्षण , सार्वजानिक सुनुवाई, कर शिक्षा, AI तालिम लगायतका कार्यक्रमको लागि रु . १५ लाख बजेट बिनियोजन गरेको छु ।
अब म आर्थिक वर्ष २०८३/०८४ को प्रस्तावित आय व्यय प्रस्तुत गर्ने अनुमति चाहन्छु ।
आयतर्फ
 नगरपालिकाको आन्तरिक श्रोतबाट रु. ७ करोड ५० लाख, वित्तीय समानीकरण अनुदान नेपाल सरकारबाट रु. १७ करोड २६ लाख, राजश्च वाँडफाँड संघीय सरकारबाट रु. १५ करोड ४० लाख , सशर्त अनुदान संघीय सरकारबाट रु. ४२ करोड ३३ लाख, विशेष अनुदान नेपाल सरकारबाट रु. २ करोड ५० लाख, समपुरक अनुदान नेपाल सरकारबाट रु. ३० लाख, वित्तीय समानीकरण अनुदान प्रदेश सरकारबाट रु.२ करोड २८ लाख, सवारी साधन कर प्रदेश सरकारबाट रु. २ करोड २६ लाख, विशेष अनुदान प्रदेश सरकारबाट रु ४० लाख, समपूरक अनुदान प्रदेश सरकारबाट रु. ३० लाख, घरजग्गा रजिष्ट्रेशनबाट रु. ४ करोड , विज्ञापन करबाट रु. ६ लाख ६ हजार,  नदीजन्य पदार्थ बिक्रि राजश्व बाडँफाडँ स्थानीय बाट रु. २ करोड ७९ लाख र लागत सहभागिताबाट रु. १ करोड गरी कुल जम्मा  बजेट रु. ९९ करोड १० लाख आय प्राप्त हुने अनुमान गरेको छु ।
व्ययतर्फ
प्रशासनिक खर्च तर्फ रु. २२ करोड १८ लाख, मर्मत सम्भार कोषमा रु.९० लाख, समपुरक कोषमा रु. २ करोड, विपद् व्यवस्थापन कोषमा रु. ९० लाख, नगरस्तरीय योजना तथा कार्यक्रममा रु. १३ करोड ७८ लाख, वडास्तरीय योजना तथा कार्यक्रममा रु. १२ करोड ९२ लाख, सशर्त अनुदान नेपाल सरकार रु. ४२ करोड ३३ लाख, विशेष अनुदान नेपाल सरकार र प्रदेश सरकार रु. २ करोड ९०  लाख, समपुरक अनुदान रु.  ६० लाख २२ हजार र जनसहभागितावाट रु. १ करोड  व्यय हुने गरी आ.व. २०८३/०८४ को लागि कुल अनुमानित बजेट रु. ९९ करोड १० लाख  व्यय हुने अनुमान गरेको छु ।


अब म आर्थिक वर्ष २०८३/०८४ मा विषय क्षेत्रगत अनुमानित बजेट पेश गर्न अनुमति चाहन्छु।
·  नगरस्तरीय  पूर्वाधार विकासको लागि ८ करोड ४५ लाख, सामाजिक विकास (शिक्षा, स्वास्थ्य, महिला बालबालिका, पोषण र सामाजिक सुरक्षा र पंजीकरण) तर्फ ३ करोड ६३ लाख, आर्थिक विकास (कृषि, पशुपन्छी, सहकारी, पर्यटन, श्रम तथा रोजगार र सुरक्षित आप्रवासन सामी) तर्फ १ करोड २५ लाख, सुशासन तथा संस्थागत विकास तर्फ १५ लाख, बन वातावरण तथा विपद् व्यवस्थापन तर्फ ३० लाख, न्यायिक समिति तर्फ १५ लाख र वडा कार्यालयको समग्र विकासको लागि १२ करोड ९२ लाख विनियोजन गरेको छु ।

· बजेट निर्माण कार्यमा मार्गदर्शन गर्नुहुने प्रतिनिधी सभाका माननीय सांसद, पुर्व माननीय सांसद ज्यूहरु, प्रदेश सभाका माननीय सदस्य ज्यूहरु, विषयगत समितिका पदाधिकारीहरु, वडाध्यक्षज्यू लगायत कार्यपालिका सदस्यहरु, वडासदस्य लगायत सम्पूर्ण जनप्रतिनिधी ज्यूहरु, राष्ट्रसेवक कर्मचारीहरु, नागरिक समाज र सरोकारवाला सबैलाई धन्यवाद दिन चाहन्छु । बजेट निर्माण कार्यमा अहोरात्र खटिएर साथ दिनुहुने राष्ट्रसेवक कर्मचारीहरुप्रति आभार व्यक्त गर्दछु ।
अन्त्यमा, नगरपालिकाको समग्र विकासमा निरन्त्तर टेवा पुर्याईरहनुहुने करदाताहरुप्रति हार्दिक आभार प्रकट गर्दछु । कावासोती नगरपालिकाको आवधिक योजनाले तय गरेको नारा  "कृषि, शिक्षा, स्वास्थ्य, पर्यटकीय शहरः पूर्वाधारयुक्त औद्योगिक समुन्नत कावासोती नगर"  भन्ने मुल नारालाई आत्मसात गर्दै कावासोती नगरपालिकाको समृद्धि मार्फत नगरवासीको खुसीको लागि आर्थिक, भौतिक, सामाजिक, नैतिक, सबै सहयोग समन्वय र सहकार्यका लागि संघीय सरकार, प्रदेश सरकार, दातृ निकायहरु, सरकारी तथा गैर सरकारी संघ संस्थाहरु, बुद्धिजिवी पत्रकार र आम नगरवासीहरुमा हृदयदेखि अनुरोध तथा कृतज्ञता प्रकट गर्दछु ।
धन्यवाद ।
